
Reversal of Evil Propensities Durvasana Pratikara Dashaka

દુર્વાસનાપ્રતિકારાદશકમ્

પ્રાતર્વૈદિકકર્મતઃ તત્તદનુસદ્વેદાન્તસચ્ચિન્તયા
પશ્ચાદ્ભારતમોક્ષધર્મકથયા વાસિષ્ઠરામાયણાત્ ।
સાયં ભાગવતાર્થતત્ત્વકથયા રાત્રૌ નિદિધ્યાસનાત્
કાલો ગચ્છતુ નઃ શરીરભરણં પ્રારબ્ધકાન્તાર્પિતમ્   ॥ ૧॥
અજ્ઞાનં ત્યજ હે મનો મમ સદા બ્રહ્માત્મસદ્ભાવનાત્
સઙ્કલ્પાનખિલાનપિ ત્યજ જગન્મિથ્યાત્વ સમ્ભાવનાત્ ।
કામં સાધનસાધનાશ્રમ પરિધ્યાનાદજસ્રં ત્યજ
ક્રોધં તુ ક્ષમયા સદા જહિ બલાલ્લોભં તુ સન્તોષતઃ ॥ ૨॥
જિહ્વોપસ્થસુખ સભ્રમં ત્યજ મનઃપર્યન્ત દુઃખેક્ષણાત્
પારુષ્યં મૃદુભાષણાત્ત્યજ વૃથાલાપશ્રમં મૌનતઃ ।
દુસ્સઙ્ગં  ત્યજ સાધુસઙ્ગમબલાદ્ગર્વં  તુ ભઙ્ગેક્ષણાત્
નિન્દાદુઃખ અનિન્દ્યદેવમુનિભિર્નિન્દા   કથા સંસ્કૃતેઃ ॥ ૩॥
નિદ્રાં સાત્વિક વસ્તુ સેવનતયા સ્વપ્નં સદા જાગરાત્
રોગાન્ જીર્ણસિતાશનાદ્દૈન્યં મહાધૈર્યતઃ ।
અર્થાનર્થ પરિગ્રહં ચ વૃથા સંસર્ગ સન્ત્યાગતઃ
સ્ત્રી વાઞ્છાં દોષદર્શનબલાદ્દુઃખં  સુખાત્મેક્ષણાત્ ॥ ૪॥
દારાસક્તિમનાદરાત્સુતધનાસક્તિં  ત્વનિત્યત્વતઃ
સ્નેહં મોહ વિસર્જનાત્કરુણયા નૈષ્ઠુર્યમન્તસ્ત્યજ  ।
ઔદાસીન્ય સમાશ્રયાત્ત્યજ સુહ્રુન્મિત્રારિ  દુર્વાસના
સર્વાનર્થકરાન્ દશેન્દ્રિયરિપૂનેકાન્તવાસાન્ જહિ ॥ ૫॥
આલસ્યં ત્વરયા શ્રમં શ્રમધિયા તન્દ્રીં  સમુત્થાનતઃ
ભેદ ભ્રાન્ત્યભેદદર્શનબલાત્તાં મિથ્યાત્વતઃ સત્યતામ્ ।
મર્મોક્તિં  નિજ મર્મ કર્મ કથયા ક્રોધં સ્વસામ્યેક્ષણાત્
આક્રોશં કુશલોક્તિતસ્ય ચ મનશ્છિન્દ્યપ્રમાદો ભયમ્ ॥ ૬॥

ભૂતાર્થસ્મરણં વૃથા ભ્રમ ધિયા પ્રાપ્તં તુ હાનેક્ષણાત્
ભવ્યાર્થવ્યસનં સદા ત્યજ પ્રારબ્ધ ચોદ્યેક્ષણાત્ ।
શિષ્ટાશિષ્ટ જનક્રિયાં વૃથા ચ કષ્ટાનુસન્ધાનતઃ
સ્નેહાદ્વેષમતિં  સદા ત્યજ જનં ભસ્માંસ્તથા સંસ્મૃતેઃ ॥ ૭॥
અધ્યાત્માદિ ભવં સદા ત્યજ મનસ્તાપં સ્વભાવેક્ષણાત્
વૈષમ્યં સમભાવતઃ પરકથા વિક્ષેપમક્ષોભતઃ ।
ધિક્કારાદિ ભવન્તુ દુઃખમનિશં તદ્યોગ્યતા ભાવનાત્
તજ્ઞાતજ્ઞ શિશૂન્ક્ષમસ્વ કૃપયા કર્મક્ષયા તાડનમ્ ॥ ૮॥
આયુર્ગચ્છતિ પેટિકામિવ જલં સન્ત્યજ્યદેહં જવાત્
ગચ્છન્તીન્દ્રિયશક્ત્યોઽપિ કુલટા યદ્વન્નરં નિર્ધનમ્ ।
પ્રજ્ઞાં ગચ્છતિ ધાવદાહ સમયે નીડં મૃગીપક્ષિવત્
જ્ઞાત્વા સર્વરમાશ્રયમાત્મ પદવીં  દેહ વૃથા મા કૃતાઃ ॥ ૯॥
ધૈર્યૈરાવત શાન્તિ ધેનુ દમના મન્દાર વૃક્ષં સદા
મૈત્ર્યાદ્યપ્સરસં વિવેક તુરગં સન્તોષ ચિન્તામણિમ્ ।
આત્મજ્ઞાન મહામૃતં સમરસં વૈરાગ્ય ચન્દ્રોદયં
વેદાન્તાર્ણવમાશ્રયન્નનુદિનં સેવસ્વ મુક્તિ શ્રિયમ્ ॥ ૧૦॥
પ્રસાદાદ્દક્ષિણામૂર્તેઃ શ‍ૃત્યાચાર્ય પ્રસાદતઃ ।
દુર્વાસના પ્રતીકાર દશકં રચિતં મયા ॥
ઇતિ સ્વામિ વિદ્યારણ્યવિરચિતં દુર્વાસનાપ્રતિકારાદશકં સમ્પૂર્ણમ્ ।

